
 
 

 
 
 
 
 
 

 

 

 

 

 

 

Nimewo 10 
 
 
 
 

D E K R È   E G Z E K I T I F 
 
 

REDIKSYON DEPANS POU KONTRA POU SÈVIS PÈSONÈL YO 
 
 

 
 ALÒSKE, Eta a nan yon kriz fiskal, epi li dwe pran tout mezi posib pou kontwole depans li yo, 
epitou pou li ekonomize lajan nan depans yo; 
 
 ALÒSKE, Bidjè Egzekitif 2011-12 la prezante yon pwogram pou abòde kriz sa a, ki baze sou prensip 
sakrifis komen ak rediksyon depans yo, kote fado pou mete lòd nan finans piblik Eta a repati sou yon gwo 
kantite enterè diferan; 
 
 ALÒSKE, Bidjè Egzekitif 2011-12 la egzije sitou rediksyon depans enpòtan nan ajans eta yo, kote 
bidjè ki pwopoze a ta pote apeprè yon dis pousan rediksyon nan depans operasyon yo; 
 
 ALÒSKE, Eta a toujou ap revize kontra pou sèvis pèsonèl yo pou redui kantite kontra yo ak depans 
kontra yo lakòz; 
 

ALÒSKE, Eta a dwe fè tout sa li kapab pou asire li jwenn pi bon pri posib pou kontra ki peye avèk 
lajan kontribiyab yo, epitou li pa kapab sèlman swiv pratik kontra tan pase a;  

 
 KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, òdone sa ki endike anba la a: 

 
1. Definisyon sa yo ap aplike pou objektif dekrè sa a: 

 
a. “Òganizasyon Non-Komèsyal ki Afilye Deprè” dwe vle di sosyete ki afilye deprè avèk 

ajans espesifik eta a jan sa defini nan paragraf (d) sou-divizyon senk seksyon senkant-twa 
lwa finans eta a oswa ranplasan li yo 

 
b. “Kontra pou sèvis pèsonèl” dwe vle di nenpòt kontra yon ajans eta a fè avèk nenpòt pati 

prive, kote ajans lan kwè yon majorite depans kontra a ka afekte nan konpansasyon 
anplwaye pati prive ki jwenn kontra a.  Kontra sèvis anplwaye dwe gen ladan kontra ki gen 
objektif prensipal li ki se evalyasyon, rechèch ak analiz, tretman done, pwogram 
enfòmatik, jeni, evalyasyon anviwònman, sèvis sante ak sèvis sante mantal, kontablite, 
odit, sèvis legal oswa sèvis sanblab, avèk yon valè total sou de san mil dola.  Yon “kontra 
pou sèvis pèsonèl,” pou objektif dekrè sa a, pa dwe gen ladan okenn kontra: 

i. ki gen pri ki gouvène dapre lwa federal oswa lwa leta;  
ii. pou acha danre;  

iii. ki gen renouvèlman ki dwe depannde yon soumisyon konpetitif;  
iv. avèk yon sous prefere, jan tèm sa a defini nan Lwa § 162 Finans Eta a; oswa 
v. nesesè pou konfòmite avèk Atik 15-A Lwa Egzekitif la ak nenpòt règleman yo bay 

annapre.  
 
c. “Ajans eta” dwe vle di nenpòt ajans, depatman, fonksyon, konsèy administrasyon, biwo, 

divizyon, komite, konsèy oswa fonksyon. 
 

d. “Founisè inik” dwe gen siyifikasyon ki endike nan Lwa § 163 Finans Eta a. 
 

e. “Renouvèlman” dwe vle di negosyasyon yon nouvo kontra avèk yon enstitisyon ki deja ap 
ofri sèvis pou Eta a nan yon kalite ki ekivalan ak sa li dwe ofri pou nouvo kontra a, men ki 
pa dwe gen ladan yon pwolongasyon kontra a ki gen pri ki prevwa sitou nan kontra ki la 
deja a. 

 
2. Lè yon kontra founisè inik pou sèvis pèsonèl ekspire, chak eta dwe dakò pou renouvle kontra a 

sèlman si pati ki jwenn kontra a dakò pou yon rediksyon nan depans anyèl Eta a, epi rediksyon an 
pa dwe depase dis pousan depans anyèl ki te fèt anvan kontra (“objektif rediksyon obligatwa”), sof 
jan sa endike nan paragraf 4 la.  Rediksyon an ka rive nan nivo ajisteman pri, oswa selon lòt mezi 
ki gen valè ki te melanje nan depans total Eta a omwen dis pousan depans anyèl ki e fèt anvan 
kontra a.  

 
3. Si yon ajans eta detèmine li pa kapab jwenn rediksyon an nan pri kontra ki endike nan seksyon 2 

Dekrè sa a, men sa ajans sa a dwe fè alekri ba Direktè Operasyon Eta anvan nenpòt siyati oswa 
akò pou renouvèlman kontra sa a: 

 
a. Endike rediksyon li te jwenn nan; epi 

 
b. (1) Dekri tout efò ajans lan te fè pou jwenn yon rediksyon an, tankou nenpòt efò li fè pou 

chèche yon lòt kontraktè pou yon pri ki pi ba, epi endike rezon ki fè ajans lan detèmine li 
pa kapab jwenn yon rediksyon; oswa (2) endike nenpòt rezon ki fè li pa t kapab fè efò yo, 
tankou nenpòt restriksyon legal ki pa endike nan seksyon 1 Dekrè sa a, depi pratik anvan 
yo pa reprezante yon rezon ki ase pou pa konfòme li avèk Dekrè sa a. 

 
Yon ajans ki soumèt deklarasyon ki endike nan paragraf sa a pa dwe kontinye avèk renouvèlman 
kontra a san apwobasyon Direktè Operasyon Eta oswa reprezantan li. 
 

4. Anplis kontra ki endike nan paragraf 2 a, anvan ekspirasyon yon Kontra pou sèvis pèsonèl ki ofri 
ajans lan chwa pou kontinye kontra a nan yon pri ki egal oswa ki pi wo, chak ajans eta dwe pran 
tout mezi rezonab pou asire li pa jwenn menm sèvis yo pou yon pri ki pi ba.  Mezi sa yo dwe gen 
ladan:  (a) diskisyon avèk kontraktè a konsènan akseptasyon kondisyon pou pri ki pi ba; (b) 
evalyasyon si re-soumisyon kontra a ap pèmèt vin gen plis ekonomi nan depans yo; epi (c) 
konsiltasyon avèk Direktè Re-òganizasyon ak Efikasite Ajans Eta pou detèmine si yo kapab fè 
ekonomi lajan lè yo gwoupe kontra a avèk lòt kontra avèk menm kontraktè a.   Anvan nenpòt 
renouvèlman fèt, ajans eta a dwe fè Direktè Operasyon an konnen etap yo, ak rezon ki fè li pran 
desizyon pou chèche renouvle kontra. 
 

5. Direktè Operasyon Eta a ka revize aplikasyon objektif rediksyon obligatwa a tanzantan nan 
kategori patikilye kontra oswa kontra ajans patikilye yo fè, epitou li ka redui oswa ogmante 
objektif sa a pou kontra yo alekri pou ajans ki afekte yo. 

  
6. Tout ajans eta yo gen obligasyon pou chèche rediksyon nan depans kontra yo anplis sa ki endike 

nan dekrè sa a, tankou avèk rediksyon nan depans renouvèlman kontra ki depase depans objektif 
rediksyon obligatwa yo. 

 
7. Ajans yo jwenn ankourajman pou chèche tout mwayen ki rezonab ak legal pou redui depans 

kontra pou sèvis pèsonèl yo.  Ajans yo ta dwe bay tout asistans ak sipò ki ka garanti pou ede 
kontraktè yo nan rediksyon depans yo, tankou depans sou-kontra yo, pou yo ka jwenn ekonomi 
lajan ki prevwa nan Dekrè sa a.  

 
8. Komisyon Depans ak Efikasite Gouvènman an (“Komisyon”), yo kreye dapre Dekrè Egzekitif 

Nimewo 4. dwe revizyon pratik Eta a konsènan kontra pou sèvis pèsonèl yo, pou egzamine fason 
pou redui kantite yo ak depans yo.   

9. Anyen nan Dekrè sa a pa dwe: 
 

a. afekte validite nenpòt kontra yon ajans fè nan yon mannyè lalwa otorize; 
 

b. elimine soumisyon konpetitif nenpòt ajans oswa lòt egzijans acha ki endike nan lwa oswa 
nan règleman; 

 
c. bay nenpòt dwa legal pou nenpòt twazyèm pati pou aplike kondisyon dekrè sa a; 

 
d. aplike pou nenpòt kontra avèk yon lòt enstitisyon piblik, tankou yon otorite piblik, 

òganizasyon non-komèsyal ki afilye deprè, oswa sou-divizyon eta a; oswa 
 

e. afekte, nan okenn mannyè, pwosesis kote Biwo Kontwolè Eta a oswa Depatman Lalwa 
revize kontra eta a. 

 
 

F È T anba siyati mwen ak So Prive Eta a nan Vil 

Albany, dezyèm jou mwa mas ane de 

mil onz. 

 

 

 

GOUVÈNÈ A  

   

 

Sekretè Gouvènè a 

 


